
Virus Corona battu diua Covid 19

Inde Virus Corona battu diua Covid 19 sahhupa ade' kummam mala umpakende' saki susinna: 

1 Demam Tinggi battu diua makula' tau

2 Tokko'-tokko' tau

3 Moheam tau

4 Mapi'di' ulu

5 Malamma kale

6 Mapahhi' tau menawa battu diua sesak napas

Aka la dipogau' muoloi kaha-kaha ia too?

1 Pahallu tau masannam battu diua tä' tau husa' sugali'

2 Pahallu tau mutuhu'i asam anjuranna to ma'pahenta anna keamanan sola pebawa ada'

Susinna:

1 Pahallu tau umbasei liu lima umpake sawum, ke puhai tau mengkähä battu haka mealaam 

2 Pahallu tau bassa' muande bua-bua kaju anna utam

3 Pahallu tau mengkähä battu haka maolah raga tiäto'

4 Tä' tau mala malupu' sugali' 

5 Tä' tau mala mengkahoja, pahallu tau bale' mamma'

6 Untutu'I tau sädä battu haka illä ke tokko'i tau battu haka subaem

7 Tä' tau mala sikahuku' battu haka siiso to ussi'dim saki susi indo to ditula' ingngena'

8 Tä' tau mala ma'lao-lao ke tä'I pahallu la'bi-la'binna tama alla'-alla'na tau buda

9 Maka' deem sahapunta mane susle dio mai sulibam botto pahallu untuhu'I asam 

ätoham to puha napadeem to ma'pahenta.

10 Tä' tau mala umpehingngi kaheba ke tä'I mannassa tappa', handam mapia ke anggam

kaheba dio mai to ma'pahenta anna pebawa ada' sola media resmi dipehingngii.

11 Anna budapi ätoham sapo' tä'um kitula' asam.

Pahallu manäntäkia' mupehingngii diona kaheba, indo sinaua tau:

Indo disimpoho' tau ke buttu dioi tau mai botto senga';

Kaha-kaha ia too deem musangai malam tau disangai bahassi dio mai indo virus,

anna setonganna anggam tia ade' sulibanna kale sola baham-baham mala mate, sapo'

indo illaanna kale battu haka baham-baham tantu tä' ia mate.

Indo alkohol sola klorin sidipake ussimpoho' tau sola baham-baham setonganna

Klorin tontäm ke diuai pemutih pakaian. 

keguna mala umpatei kummam mendekke'na lako kaleta battu haka baham-baham.

Sapo tä' ia mala umpatei kummam illaanna kalena tau battu haka baham-baham.

Pahallu toi duka' dijagai aka mala ussägäi mata sola poheba indo alkohol sola klorin.

Deem liu kaheba diua deemmi pakulinna indo saki ia too;

Setonganna ade' indo pakuli ia too taia pakulinna sapo' pakulinna saki senga'. Dadi tä'

mala dialli bäbä anna diannai battu haka diande aka mala mesägäi aka pakuli makahha'.

Aka setonganna indo saki ia too, saki bakahu kende' dadi mannassa pa'depi pakulinna.

Inde tula' kipalambi' kiala dio mai indo biasa napalambi' to ma'pahenta anna keamanan

sola pebawa ada' sola media mala dikatappa'I susinna: Suara.com

Tantu budapi informasi diona indo saki ia too sapo' mala dipekutanaam lako petugas

kesehatan sikahuka'na ongeanta simesa-mesa. Padam too, kuhhu' sumanga' nakambi'kia'

Debata pada-pada. Amin!


